
Salmonela
Beth yw Salmonela?

Mae Salmonelosis yn salwch a achosir gan Salmonela, bacteria sydd i’w weld yng ngholuddion anifeiliaid domestig ac anifeiliaid gwyllt, gan gynnwys dofednod, moch, gwartheg, igwanaod, crwbanod a phobl.  

Pryd wnes i ei ddal?
Gall symptomau ymddangos rhwng 6 a 72 awr ar ôl i chi gael eich heintio, ond fel arfer rhwng 12 a 36 awr.
Sut gwnes i ei ddal?
O unrhyw un o’r canlynol:
· Cyffwrdd â chig amrwd, yn enwedig dofednod.
· Bwyta cig, dofednod neu wyau sydd heb eu coginio ddigon, neu fwyd arall wedi’i halogi.
· Cyffwrdd ag anifeiliaid, e.e. trin ymlusgiaid.
· Dod i gysylltiad agos â rhywun arall sydd wedi’i heintio.

Bwyta llaeth neu gynnyrch llaeth heb ei drin.
Beth yw’r arwyddion a’r symptomau? 
· Dolur rhydd
· Cramp/poen bol
· Twymyn
· Cyfog/chwydu
Fodd bynnag, nid yw pawb sydd wedi’u heintio’n cael symptomau.
Sut ydw i’n ei atal rhag lledu?
· Tra’ch bod chi’n sâl a bod gennych symptomau, rydych yn heintus. Gallwch ddychwelyd i’r gwaith neu’r ysgol pan nad ydych wedi cael dolur rhydd ers 48 awr.
· Dylech roi gwybod i’ch cyflogwr fod gennych haint Salmonela os ydych yn gweithio gyda grwpiau sy’n agored i niwed fel yr henoed, plant a phobl sâl neu os ydych yn trin bwyd.
· Golchwch eich dwylo’n drylwyr ar ôl mynd i’r tŷ bach, cyn paratoi prydau neu cyn bwyta.
· Cadwch lygad ar blant bach sydd wedi’u heintio wrth iddynt olchi eu dwylo. 

Diheintiwch bob man yn y tŷ bach bob dydd (gan gynnwys handlenni drws neu lefydd eraill y byddwch yn eu cyffwrdd). 

· Os ydych chi neu aelod o’ch cartref yn derbyn triniaeth therapi canser (neu fel arall mewn perygl imiwnyddol) dylech hysbysu Meddyg neu Nyrs yn y Ganolfan Driniaeth am yr haint hwn.  
Sut alla i osgoi Salmonela?

Coginiwch fwyd sy’n dod o anifeiliaid yn dda, yn arbennig dofednod, cig moch, cynhyrchion wy a phrydau sy’n cynnwys cig.
· Sicrhewch nad oes unrhyw ail-halogi’n digwydd ar ôl i chi orffen coginio.  

· Peidiwch â bwyta wyau amrwd neu wyau nad ydynt wedi’u coginio'n llwyr.
· Dylid defnyddio cynhyrchion wy wedi’u pasteureiddio pan na gaiff y pryd sy’n cynnwys wyau ei goginio ar ôl hynny.
· Golchwch eich dwylo’n drylwyr â sebon a dŵr cynnes:
· cyn paratoi a bwyta bwyd, 
· ar ôl trin bwyd amrwd, 

· ar ôl mynd i’r tŷ bach neu newid cewyn baban, 

· ar ôl dod i gysylltiad ag anifeiliaid. 
· Mae wyau ‘Marc Ansawdd y Llew’ wedi’u gwrth-heintio rhag Salmonela enteritidis.   Mae hyn wedi lleihau nifer yr wyau sydd wedi'u heintio â'r bacteria.
· Peidiwch â golchi cig cyn ei goginio! Gallai germau gael eu tasgu ar fyrddau gwaith ac offer. 
Ble alla i gael rhagor o gyngor? 
· Gan eich meddyg teulu. 

· Gallwch gysylltu â’r swyddog ymchwilio isod i gael mwy o gyngor.
Ffôn: 0300 123 6696    

